
ঢাকা · সুখনীড় টাওয়ার বর্ষ ১ · সংখ্যা ০৯ মূল্য: বিনামূল্যে, তবে সার্ভিস চার্জ  বকেয়া

প্রধান  সংবা দ

সভায় উপস্থিত হাতে গোনা, খাতায় চা সাতচল্লিশ কাপ

দারোয়ান, গেট প্রতিনিধি · শনিবার, ১৯ সেপ্টেম্বর ২০২৬ · ২০:০০

ছবি: নিজস্ব সূত্র। সভায় উপস্থিত হাতে গোনা, খাতায় চা সাতচল্লিশ কাপ

সুখনীড় ফ্ল্যাট ওনার্স কল্যাণ সমিতির সভায় উপস্থিতির তু লনায় চায়ের হিসাব অনেক বেশি দেখানো হচ্ছে বলে

জানা গেছে। সভায় হাতে গোনা কয়েকজন উপস্থিত থাকলেও কোষাধ্যক্ষের খাতায় চা লেখা হয় সাতচল্লিশ কাপ।

ভবনের গৃহকর্মী রহিমা বেগম (৪৫) বলেন, খাতায় যত কাপ লেখা থাকে তত কাপের চিনি, দুধ ও চা-পাতা আসে।

চা বানানো হয় কয়েক কাপ। বাকি উপকরণ তার ব্যাগে যায়।

বিষয়টিকে চু রি বলা ঠিক নয় বলে তিনি দাবি করেন। তার ভাষ্য, বড়রা নেন ভ্যানে, তিনি নেন পলিথিনে।

চিনি দ্রুত শেষ হওয়ার কারণ জানতে চাইলে কোষাধ্যক্ষ আব্দুল মান্নানকে (৫২) নিজের খাতাটি দেখান তিনি।

মান্নান খাতাটি খোলেন, দেখেন এবং বন্ধ করেন। এরপর তিনি আর কোনো প্রশ্ন করেননি।

ভবনের লিফট আবারও বন্ধ রয়েছে। কারণ জানা যায়নি।



আগামী সভার জন্য খাতায় কাপের সংখ্যা আরও বাড়ানো হয়েছে। গৃহকর্মী এ সপ্তাহে একটি বড় ব্যাগ নিয়ে

এসেছেন।

প্র তি বেদন

ডিমের দাম বাড়ায় পরিবারে সমান ত্যাগের ঘোষণা, ঘোষণাকারীর প্লেটে দুটি
রহিমা বুয়া, প্রধান প্রতিবেদক · রবিবার, ২০ সেপ্টেম্বর ২০২৬ · ২০:০০

বাজারে ডিমের দাম বেড়ে ডজনপ্রতি একশ ষাট টাকায় পৌঁ ছানোয় পরিবারে সমান ত্যাগের ঘোষণা দিয়েছেন

সুখনীড় টাওয়ারের পঞ্চম তলার বাসিন্দা মকবুল হোসেন (৪৮)।

ঘোষণা অনুযায়ী পরিবারের প্রত্যেক সদস্য দিনে একটি করে ডিম খাবেন। ঘোষণাকারী খাবেন দুটি। সংসার

চালাতে মাথা খাটাতে হয় এবং মাথায় প্রোটিন লাগে বলে তিনি ব্যাখ্যা দেন।

তার স্ত্রী রোকসানার (৪৩) প্লেটে কোনো ডিম দেখা যায়নি। জানতে চাইলে তিনি বলেন, রান্না করতে করতে খেয়ে

ফেলেছেন।

রাত দুইটায় মকবুল হোসেন সামাজিক যোগাযোগমাধ্যমে কঠিন সময়ে পরিবারের জন্য ত্যাগ শেখার আহ্বান

জানিয়ে একটি পোস্ট দেন। পরদিন সকালে পোস্টটিতে তার স্ত্রী মন্তব্য করেন, আলহামদু লিল্লাহ, আমরা শিখছি।

পরদিন সকালের নাস্তায় ঘোষণাকারীর প্লেটে দুটি ডিম দেখা গেছে।

প্র তি বেদন



উন্নয়ন তহবিলের অর্থে নিরাপত্তাকর্মীর খাতা ক্রয়
দারোয়ান, গেট প্রতিনিধি · সোমবার, ২১ সেপ্টেম্বর ২০২৬ · ২০:০০

সুখনীড় টাওয়ারের নিরাপত্তাকর্মীর ব্যক্তিগত হিসাবের খাতাটি উন্নয়ন তহবিলের অর্থে কিনে নিয়েছেন সমিতির

কোষাধ্যক্ষ আব্দুল মান্নান (৫২)।

খাতাটিতে ডিজেলের ড্রামের হিসাব লেখা ছিল। প্রথম দিন খাতাটি চাইলে নিরাপত্তাকর্মী "জি স্যার" বলেন, তবে

খাতা দেননি। পরদিন পাঁচশ টাকার বিনিময়ে খাতাটি হস্তান্তর করা হয়।

কোষাধ্যক্ষ বলেন, খাতা সংরক্ষণ একটি উন্নয়নমূলক কাজ। খাতাটি বর্ত মানে তার আলমারিতে সমিতির সিলের

পাশে রাখা আছে।

পরদিন সকালে নিরাপত্তাকর্মীকে একটি নতু ন খাতায় লিখতে দেখা যায়। কী লিখছেন জানতে চাইলে তিনি বলেন,

খাতা বিক্রির হিসাব।

সমিতির সভাপতি আনোয়ার চৌধুরী (৬২) জানান, আলমারির চাবি একটিই এবং সেটি তার কাছে।

প্র তি বেদন



জ্বালানি তেলের দাম বাড়ায় সার্ভিস চার্জ  বৃ দ্ধি, যে ড্রাম আসে না তার জন্য বেশি
দারোয়ান, গেট প্রতিনিধি · মঙ্গলবার, ২২ সেপ্টেম্বর ২০২৬ · ০৯:০০

জ্বালানি তেলের দাম লিটারপ্রতি বিশ টাকা বাড়ার পর জরুরি সভা ডেকে সার্ভিস চার্জ  বাড়িয়েছে সুখনীড় ফ্ল্যাট

ওনার্স কল্যাণ সমিতি।

সমিতির কোষাধ্যক্ষ আব্দুল মান্নান (৫২) সভায় জানান, দাম বেড়েছে সব ড্রামের, যেগুলো ভবনে আসে এবং

যেগুলো আসে না। ভবনে সরবরাহ কাগজে যত ড্রাম লেখা থাকে, ভ্যানে তার চেয়ে কম নামে।

নতু ন হার অনুযায়ী যে ড্রাম আসে তার জন্য সামান্য, আর যে ড্রাম আসে না তার জন্য বেশি অর্থ ধার্য করা হয়েছে।

কারণ হিসেবে কোষাধ্যক্ষ বলেন, না আসা ড্রামের হিসাব রাখা বেশি কষ্টসাধ্য।

সভায় চতু র্থ তলার বাসিন্দা করিম বক্সী (৫৫) জানতে চান, যে ড্রাম আসে না তার টাকা কাকে দেওয়া হয়।

কোষাধ্যক্ষ পরে বু ঝিয়ে বলবেন বলে জানান।

সভা চলাকালে বিদ্যু ৎ চলে যায়। জেনারেটর চালু  হয়নি। ভবন ব্যবস্থাপক বাতেন (৪০) জানান, ডিজেল শেষ।

নতু ন হার মোমবাতির আলোয় পড়ে শোনানো হয়। কেউ আপত্তি জানাননি। অন্ধকারে কারও হাত দেখা যায়নি।

প্র তি বেদন



বারোটি দোকানে ইলিশ দেখলেন, কিনলেন না, ঘ্রাণ নিয়ে ফিরলেন বাসিন্দা
রহিমা বুয়া, প্রধান প্রতিবেদক · বুধবার, ২৩ সেপ্টেম্বর ২০২৬ · ২০:০০

নদীতে ইলিশ কম ধরা পড়ায় এবং দাম বেড়ে যাওয়ায় এ বছর ইলিশ না খেয়ে শুধু  দেখার সিদ্ধান্ত নিয়েছেন

সুখনীড় টাওয়ারের চতু র্থ তলার বাসিন্দা করিম বক্সী (৫৫)।

শুক্রবার সকালে তিনি কাঁ চাবাজারের বারোটি দোকানে ইলিশের দাম জানতে চান। প্রতিবার দাম শুনে তিনি মাথা

নাড়েন এবং পরের দোকানে যান।

এক দোকানি তাকে চিনে ফেলেন এবং জানান, তিনি গত সপ্তাহেও দেখে গেছেন। করিম বক্সী বলেন, মাছ তো

নতু ন।

শেষ দোকানে একটি বড় ইলিশ হাতে নিয়ে ঘ্রাণ নিলে দোকানি জানান, ঘ্রাণ নিলেও টাকা লাগে। বাসিন্দা

বিষয়টিকে রসিকতা হিসেবে নেন।

বাসায় ফেরার পর তার স্ত্রী হাত শুঁ কে নিশ্চিত হন যে তিনি শুধু  দেখেননি, ধরেছেনও।

রাতে তিনি আলু  ভর্তা  দিয়ে ভাত খান। হাতটি প্লেটের পাশে রাখা ছিল।

প্র তি বেদন



উন্নয়ন তহবিলের প্রথম প্রকল্প উদ্বোধন: ছাদে একটি সোলার বাতি, উদ্বোধনে জ্বলেনি
দারোয়ান, গেট প্রতিনিধি · বৃহস্পতিবার, ২৪ সেপ্টেম্বর ২০২৬ · ২০:০০

সুখনীড় টাওয়ারের উন্নয়ন তহবিলের প্রথম প্রকল্প হিসেবে ভবনের ছাদে একটি সোলার বাতি স্থাপন করা হয়েছে।

বৃহস্পতিবার বিকালে প্রকল্পটির উদ্বোধন করেন সমিতির সভাপতি আনোয়ার চৌধুরী (৬২)।

উদ্বোধনের আগে সভাপতি ছাদের দরজার তালায় চাবি ঢোকালে চাবিটি ঘোরেনি। সভাপতি ও কোষাধ্যক্ষ চেষ্টা

করেন এবং ভবন ব্যবস্থাপক তেল নিয়ে আসেন।

এরপর ষষ্ঠ তলার বাসিন্দা শাহেদ (৩৪) দরজায় ঠেলা দিলে সেটি খুলে যায়। তালাটি ঝু লছিল, লাগানো ছিল না।

শাহেদ জানান, তিনি প্রতিদিন এভাবেই ছাদে ওঠেন।

উদ্বোধনের সময় বাতিটি জ্বলেনি। কারণ জানতে চাইলে সভাপতি বলেন, দিনে সূর্যই আলো দেয়, সোলার বাতি

জ্বলে রাতে।

রাতে নিচ থেকে বাতিটি দেখা যায়নি। সভাপতি বলেন, বাতিটি জ্বলছে বলে তিনি বিশ্বাস করেন।

দরজার বিষয়ে একটি তদন্ত কমিটি গঠন করা হবে বলে তিনি জানান। কমিটির সদস্যসংখ্যা জানানো হয়নি।

সং ক্ষিপ্ত  সংবাদ



পাত্রপক্ষের আগমনের প্রতিবাদে স্টোরি, পরে চা পরিবেশন

শনিবার, ১৯ সেপ্টেম্বর ২০২৬ · ১২:৩০

সুখনীড় টাওয়ারে পাত্রপক্ষের আগমনের প্রতিবাদে সামাজিক যোগাযোগমাধ্যমে স্টোরি দিয়েছেন তৃ তীয় তলার বাসিন্দা

তানিয়া (২২)।

স্টোরিতে লেখা ছিল, মেয়েরা পণ্য নয়।

স্টোরি দেওয়ার পর তিনি সেজে অতিথিদের চা পরিবেশন করেন। স্টোরি দেওয়া হয়ে গিয়েছিল বলে তিনি জানান।

খাতা কোন পকেটে, জানতে চাইলেন কোষাধ্যক্ষ

রবিবার, ২০ সেপ্টেম্বর ২০২৬ · ১২:৩০

ভবনের নিরাপত্তাকর্মীর খাতা কোন পকেটে থাকে, তা জানতে চেয়েছেন সমিতির কোষাধ্যক্ষ আব্দুল মান্নান (৫২)।

নিরাপত্তাকর্মী (৩৮) জানান, তিনি ডান পকেটের কথা বলেছেন।

বাম পকেট সম্পর্কে  কোষাধ্যক্ষ কিছু  জানতে চাননি।

ডিমের দাম কমাতে বার্তা  পাঠানো হলো ষাটজনকে

সোমবার, ২১ সেপ্টেম্বর ২০২৬ · ১২:৩০

দশজনকে পাঠালে ডিমের দাম কমবে, এমন একটি বার্তা  ষাটজনকে পাঠিয়েছেন ভবনের প্রবীণ বাসিন্দা আম্মা (৭৫)।

দাম কমেনি বলে তিনি স্বীকার করেন। তবে তার দিক থেকে কোনো কমতি রাখেননি বলে জানান।

সংকটে সবার একটি করে ডিম, একজনের ভাগ গেল অন্যজনের মাথায়

মঙ্গলবার, ২২ সেপ্টেম্বর ২০২৬ · ১২:৩০

পরিবারে দিনে একটি করে ডিমের নিয়ম চালুর পর নিজের ভাগের ডিম পাননি বলে জানিয়েছেন পঞ্চম তলার বাসিন্দা

রোকসানা (৪৩)।

তিনি বলেন, স্বামীর দুটি, শাশুড়ির একটি, আর তার ভাগেরটি গেছে স্বামীর মাথায়।

মাথাটি আগের মতোই আছে বলে তিনি জানান।

তহবিলের হিসাব চাইলে এখন দুটি খাতাই দেখানো যাবে, জানালেন কোষাধ্যক্ষ

বুধবার, ২৩ সেপ্টেম্বর ২০২৬ · ১২:৩০

উন্নয়ন তহবিলের হিসাব চাইলে এখন দুটি খাতাই দেখানো সম্ভব বলে জানিয়েছেন সমিতির কোষাধ্যক্ষ আব্দুল মান্নান

(৫২)।

দুটি খাতাই তার আলমারিতে রয়েছে।



ছাদের তালা নিয়ে কবিতা লিখলেন বাসিন্দা

বৃহস্পতিবার, ২৪ সেপ্টেম্বর ২০২৬ · ১২:৩০

এগারো মাস ধরে বন্ধ থাকা ছাদের তালা নিয়ে দুই লাইনের একটি কবিতা লিখেছেন ষষ্ঠ তলার বাসিন্দা শাহেদ (৩৪)।

কবিতায় তিনি উল্লেখ করেন, সবাই তালা দেখে, কেউ ঠেলা দেয় না।

তিনি প্রতিদিন ছাদে ওঠেন বলে জানান।

সোলার বাতির অর্থদাতা একজনই, বাতিটি জ্বলে বলে বিশ্বাস তার

শুক্রবার, ২৫ সেপ্টেম্বর ২০২৬ · ১২:৩০

উন্নয়ন তহবিলে এখন পর্যন্ত অর্থ দিয়েছেন একজনই, চতু র্থ তলার বাসিন্দা করিম বক্সী (৫৫)। ফলে ছাদের সোলার

বাতিটি তার টাকায় কেনা বলে তিনি মনে করেন।

বাতিটি নিচ থেকে দেখা যায় না। তবে সভাপতি জানিয়েছেন, বাতিটি জ্বলে।

করিম বক্সী বলেন, তিনি বিশ্বাস করেন।

সম্পা দকীয়  ও  অন্যা ন্য

সম্পা দকীয়

আপ্যায়ন প্রসঙ্গে

কেউ কেউ বলছেন, সমিতির সভায় চায়ের খরচ বেশি। কথাটা শুনে কষ্ট পেয়েছি।

অতিথি আপ্যায়ন আমাদের ঐতিহ্য। বাপ-দাদারা কাপ গুনে চা খাওয়াননি, আমরাও গুনব না। যিনি গোনেন, তিনি

আসলে অতিথি গোনেন, আর অতিথি গোনা অভদ্রতা।

খাতায় যা লেখা আছে, তা কোষাধ্যক্ষের দায়িত্বে লেখা। কোষাধ্যক্ষ একজন অভিজ্ঞ মানুষ। তিনি জানেন কোথায় কত

কাপ লাগে, এমনকি যেখানে মানুষ কম।

আগামী সভাতেও চা থাকবে। কাপের সংখ্যা জানতে চাইলে খাতা দেখুন। খাতা দেখতে চাইলে কোষাধ্যক্ষের সঙ্গে কথা

বলুন। কোষাধ্যক্ষের সঙ্গে কথা বলতে চাইলে আগে আমাকে জানান।

আনোয়ার চৌধুরী

সম্পাদক ও প্রকাশক · সভাপতি, সুখনীড় ফ্ল্যাট ওনার্স কল্যাণ সমিতি

আবহাওয়া

দিনে গরম, রাতে গুমোট। লিফট বন্ধ থাকায় সিঁ ড়িতে তাপমাত্রা আরও বেশি অনুভূ ত হতে পারে।



সংশোধনী

গত সংখ্যায় উন্নয়ন তহবিলের তদারকি কমিটিকে "একক সদস্যের কমিটি" লেখা হয়েছিল। সঠিক শব্দ "সুসংহত

কমিটি"।

বিজ্ঞাপন  ও  টু - লেট

চা বানানো হয়, যত কাপ দরকার তার চেয়ে বেশি। যোগাযোগ: সভাকক্ষের পাশের রান্নাঘর।

পাত্রপক্ষের আগমনের খবর সমিতিকে জানান। গেটে নাম লিখাতে হবে।

লিফট মেরামতের জন্য চাঁ দা আহ্বান করা হচ্ছে না। লিফট নিজেই ঠিক হয়ে যাবে বলে আশা করা হচ্ছে।

সব সংখ্যা পড়ু ন sukhnirtower.com

দৈনিক সুখনীড় সমাচার একটি ব্যঙ্গ রচনা। এটি কোনো বাস্তব সংবাদপত্র নয়। সব চরিত্র, প্রতিষ্ঠান ও ঘটনা কাল্পনিক।

ছবিগুলো কম্পিউটারে তৈরি, কোনো বাস্তব ব্যক্তির ছবি নয়।


